
ЮЮнакі і дзяўчаты з 
розных парафій 

прымалі ўдзел у канферэн-
цыях і катэхезах. У воль-
ны час ладзіліся гульні і 
конкурсы. Адбыўся 
футбольны матч 
паміж камандай 
моладзі і каман-
дай святароў. Не 
абышлося і без 
танцаў. Трады-
цыйна ўрокі па 

танцавальнаму майстэр-
ству праводзіў а. Лешэк 
Вітвіцкі SDS. А вечарам 
можна было прымяніць но-
выя ўменні на дыскатэцы.

Мадэратарам сустрэч 
быў а. Вячаслаў Пялінак 

МІС. Ён таксама 
падрыхтаваў су-
стрэчу каталіцкай 
моладзі з біскупам 
Ул а д з і с л а в а м 
Блінам. Біскуп 
Уладзіслаў пра-
вёў для моладзі 
катэхезу на тэму 

с я -

У валадарстве Марыі
Сёлетні браслаўскі фэст сабраў мноства 

вернікаў. На яго прыехалі госці з Віцебскай 
дыяцэзіі і з-за яе межаў. Традыцыйна галоўным 
урачыстасцям папярэднічала VI Сустрэча 
каталіцкай моладзі. Яе асаблівасцю было тое, 
што яна была прымеркавана да XXVI Сусветных 

дзён моладзі ў Мадрыдзе.

мейных каштоўнасцяў і 
адказаў на розныя пытанні. 
Адказы былі вельмі 
шчырымі, таму на кож-
ны з іх маладыя католікі 
рэагавалі апладысментамі. 
Усе з цікаўнасцю слухалі 
біскупа. Ды і як жа не 
зацікавіцца, калі шаноўны 
іерарх расказвае пра сваё 
юнацтва і першае каханне?

ББраслаўскі фэст стаў 
юбілейным свят-

каваннем каранацыі 
Абраза Маці Божай 
Браслаўскай. Але гэта быў 
не адзіны юбілей. Шчо-
дрыя віншаванні прымаў 
у свой адрас кс. Эдвард 
Ахрамовіч, пробашч з 
Опсы. Споўнілася 25 год, 
як ён стаў святаром. Біскуп 
Уладзіслаў прызнаўся, што 
пакліканне кс. Эдварда да 
святарства асабліва дара-
гое для Віцебскай дыяцэзіі. 
Бо яно нарадзілася 
менавіта тады, калі яшчэ 
трывала атэістычнае па-
наванне і стаць святаром 
было вельмі няпроста.

Кульмінацыяй браслаў-
скага фэсту стала Эўха-
рыстыя на алтары-караблі. 
Узначаліў святую літургію 
біскуп Антоні Дзям’янка, 
канцэлебравалі біскуп 
Уладзіслаў Блін і біскуп 
Шчэцінска-Каменскі Бла-
жэй Марыян Крушыловіч 
(Польшча). Было шмат 
святароў з розных дыяцэзій 
Беларусі. Упрыгожваў 
літургію сваім спевам 
мясцовы хор і духавы 
шахцёрскі аркестр з горада 
Глівіцэ з Польшчы.

УУ гаміліі біскуп Антоні 
засяродзіўся над пры-

гажосцю Марыі і параўнаў 
жыццё чалавека з возерам, 
якое бывае спакойным і 
бурлівым. Ён пажадаў, каб 
кожны адчуў матчыную 
апеку Марыі, якая валада-
рыць у жыцці чалавека.

Біскуп Уладзіслаў Блін 
запрасіў усіх вернікаў у 
Браслаў у наступным год-
зе. Днём сустрэчы будзе 
трэцяя субота жніўня – 18 
жніўня 2012г.

 кс. Віктар Місевіч

Пра кардынала Свёнтэка 
сказалі:

Ксёндз біскуп Уладзіслаў 
Блін, ардынарый Віцебскай 
дыяцэзіі:

– Разам са смерцю ксяндза 
кардынала Казіміра Свёнтэ-
ка скончылася пэўная эпоха 
адраджэння Каталіцкага Кас-
цёла ў Беларусі… 

Шанавалі яго ўсе: і вернікі, 

і тыя, хто не верыў, католікі 
і праваслаўныя. Ён меў до-
бры кантакт з людзьмі, як са 
старэйшымі, так і з молад-
дзю. Ён ведаў людзей і ўмеў 
падтрымліваць святароў у 
іх нялёгкай працы на гэтай 
тэрыторыі на карысць адрад-
жэння Каталіцкага Касцё-
ла па 70 гадах пераследу. Як 
душпастыр ён стараўся адна-
часова быць усюды і моцна 

падтрымліваць адраджэнне 
Касцёла, які памятаў яшчэ 
са сваёй маладосці. Ксёндз 
кардынал гаварыў, што для 
яго няма пенсіі, бо ён стаў 
біскупам ва ўзросце 77 гадоў, 
калі шмат біскупаў выходзіць 
на пенсію. 

Кардынал быў чалавекам, 
які добра разумеў кожнага.. 
Калі толькі я тэлефанаваў да 
яго і ў мяне былі праблемы, 
ён заўсёды паўтараў: “Вышэй 
нос!”. Ён аддаўся цалкам у 
рукі Бога і Дух Святы цалкам 
ім кіраваў. 

Звязвалі нас гады доўгага 
супрацоўніцтва. Кардынал 
давяраў мне, і я заўсёды мог 
разлічваць на яго падтрым-
ку, але пры гэтым ён заўсёды 
шмат ад мяне вымагаў. Апошні 
раз я бачыў кардынала на яго 
імянінах у сакавіку гэтага года. 
Тады ён меў яшчэ шмат энергіі 
і спадзяваўся, што ўзначаліць 
святую Імшу і рэзурэкцыйную 

працэсію ва ўрачыстасць Ува-
скрасення Хрыста. Пасля свят-
кавання імянінаў я развітаўся 
з ім у курыі. Калі клерыкі 
ўносілі яго ў машыну на 
інвалідным вазку, ён папрасіў 
мяне спыніцца і прытуліў да 
сябе сардэчна, як ніколі, па-
айцоўску, так, як нібыта хацеў 
са мной развітацца. 

У апошні час кардынал 
вельмі цярпеў. Цярпенне 
ўпісана ў жыццё чалавека, і 
кардынал Свёнтэк яго са спа-
коем прымаў. Ён насіў разам з 
Хрыстом шмат крыжоў, даваў 
прыклад вучня Хрыста. На пра-
цягу шматлікіх гадоў штодзён-
нае жыццё ксяндза кардынала 
было адным вялікім нясеннем 
крыжа, а ён сам - прыкладам 
Божага слугі, які выконвае да 
канца сваё хрысціянскае за-
данне. Пан Бог ніколі яго не 
пакінуў і застаўся з ім да кан-
ца.

Працяг на стар.4

Ксёндз Эдвард Ахрамовіч святкуе юбілей.

Памяці 
кардынала

21 ліпеня гэтага года адышоў у вечнасць ксёндз 
кардынал Казімір Свёнтэк. Ён быў першым біскупам 
Мінска-Магілёўскай архідыяцэзіі, з часткі якой у 1999 
г. была ўтворана Віцебская дыяцэзія, і першым ў 
гісторыі  Беларусі  кардыналам.

Кляштар Сясцёр 
Эўхарыстак у Брасла-
ве запрашае на фар-
мацыйныя сустрэчы 
на тэму: 
«Уводзіны ў малітву 

святога Ружанца»
21–23 кастрычніка 2011 г.
Праводзіць сустрэчу а. Ра-

ман Шульц ОР, а таксама на 
тэму:

«Міласэрны Айцец»
25–27 лістапада 2011 г., су-

стрэча прысвечана сакрамэн-
ту споведзі.

Праводзіць сустрэчу а. Ар-
кадзь Куляха OCD, духоўны 
айцец Міждыяцэзіяльнай Вы-
шэйшай Духоўнай Семінарыі 
імя святога Тамаша Аквінскага 
ў Пінску.

Просім узяць: нататнік, пас-
цельную бялізну (спальнік) і 
Біблію. 

Кантакт: 
с. Наталля SJE  

+375336775081 sjeby@mail.ru
кс. Тадэвуш SDS 

+375295926569 sdsby@list.ru

Мая малітва
Мой Збаўца, Табе давяраю,
Цябе з пакорай прашу:
Хоць заслужыла я кару,
Выбаў ад смерці душу.
Не дай празмерна багацця,
Торбы жабрацкай не дай,
Верай напоўні сэрца,
У працы заўсёды спрыяй.
Не пакідай у дарозе,
Каб не згубілася я.
Не дай мне жыць у трывозе…
Няхай будзе воля Твая!

Алена Пажога

Наш падпісны індэкс 
63783

В середине августа 
через Витебскую епар-
хию прошёл поломник, 
чей путь пролегает из 
Москвы в Ассизи. Об 
этом поломничестве 
читайте в интервью с 
господином Домиником 

Влохом на стр. 4. 

У Ваўкалатах загучаў 
арган.

Чытайце на стар. 5

29-30 ліпеня Росіца 
ў чарговы раз сабрала 
шматлікіх вернікаў, 
святароў і закон-
ных сясцёр з усёй 

Беларусі. 
Артыкулы на 

росіцкую тэматыку 
чытайце на стар. 6-7

Што думаюць заме-
жнікі пра Касцёл у 
Віцебскай дэяцэзіі?
Чытайце ў апытанні 
на стар. 6

№5
жнівень
2011 год



№5
  жнівень 2011 г. 

Добрая Вестка 
ў тваім доме

Вялікі дзякуй!
Рэдакцыя газеты выказвае 

шчырую ўдзячнасць Л. І. Арловай 
з г. Дуброўна Віцебскай вобласці. 
Дзякуючы ахвяраванням чытачоў 
мы можам друкаваць нашу га-
зету. Нагадваем, што за ўсіх 
аўтараў і ахвярадаўцаў выдання 
кожную першую суботу месяца 
адпраўляецца св. Імша.

Дарагія сябры, памажыце нам 
абвяшчаць Добрую Вестку! Чакаем 
вашых артыкулаў, фотаздымкаў 
альбо ахвяраванняў. Няхай вас 
благаславіць Бог, а святыя апо-
сталы заступаюцца за вас у кож-
ную хвіліну жыцця.

Рэдакцыя “Каталіцкага 
Весніка”

На ўрачыстасць сабралася шмат 
каталіцкіх вернікаў з розных 
куткоў Беларусі і з замежжа. Сярод 
прысутных былі ў той дзень госці 
з Італіі, Расіі, іншых краін.

З рук біскупа Віцебскага Ула-
дзіслава Бліна дыяканскія па-

“ГАЛОЎНАЕ – БЫЦЬ ЧАЛАВЕКАМ МАЛІТВЫ”

свячэнні прынялі Вячаслаў 
Адамовіч, семінарыст Гнезненскай 
духоўнай семінарыі (Польшча), 
Даніла Мысьлянцаў, семінарыст 
Свідніцкай духоўнай семінарыі 
(Польшча). Вячаслаў Адамовіч 
паходзіць з Фарынава, а Даніла 
Мысьлянцаў са Слабодкі.

Святарскія пасвячэнні атрымалі 
Аляксей Асон, выпускнік «Collegio 
Alberoni» — Вышэйшай духоўнай 
семінарыі дыяцэзіі Пьячэнца-

Боббіо (Італія), Аляксандр Баран, 
выпускнік духоўнай семінарыі ў 
Чэнстахове (Польшча), Генадзь 
Ляўкоў, выпускнік духоўнай 
семінарыі ў Беластоку (Польшча). 
Ксёндз Аляксей Асон паходзіць 
з Канстанцінава, кс. Аляксандр 
Баран са Слабодкі, а кс. Генадзь 
Ляўкоў з Відзаў.

На працягу некалькіх гадзін 
усе прысутныя на чале з біскупам 
Уладзіславам Блінам няспын-
на маліліся, каб Айцец Нябесны 
дараваў будучым святарам сваё 
блаславенне і дапамог ім на шляху 
служэння Богу і людзям. 

Як выявілася, усе нядаўна пасве-
чаныя святары паходзяць са звы-
чайных сем’яў. Як і іх аднагодкі, яны 
атрымалі адукацыю ў духоўных 
семінарыях. Паводле слоў маладых 
дыяканаў Вячаслава Адамовіча і 
Данілы Сваяка, “само Пакліканне – 
гэта вялікі дар, і прыняць яго можа 
толькі духоўна сталы і падрыхта-
ваны вернік”.

Для новапасвечаных святароў 
шлях да Бога быў доўгім і ня-
простым. З самага маленства 
гэтыя людзі былі далучаны да 
каталіцкай веры. Разам з іншымі 
яны наведвалі касцёлы, спраўна 
і шчыра маліліся, самааддана 
выконвалі Боскія Запаветы. Дыя-
каны Вячаслаў і Даніла лічаць, што 
зараз моладзь увогуле ставіцца 
да рэлігіі куды лепш, чым раней. І 
ў Беларусі ёсць вялікі патэнцыял 
у справе духоўнага ўзбагачэння 

Урачыстая Імша з нагоды пасвячэння двух вернікаў у дыя-
каны і трох – у прэзбітэры адбылася 16 ліпеня ў касцёле Езуса 

Міласэрнага ў Віцебску.

людзей праз веру. А гэта не можа 
не ўзрадаваць сэрца святара.

Дыяканы прызналіся, што па-
чуццё далучанасці да Бога прыйш-
ло да іх прыкладна ў 15-16 гадоў, 
калі моладзь пачынае шукаць сябе 
ў гэтым жыцці. Хтосьці знаходзіць 
сябе ў зямных справах, іншыя – у 
духоўных. У жыцці ж атрымалася, 
што сваё прызванне Даніла Сва-
як і Вячаслаў Адамовіч адчулі ў 
служэнні Богу. 

 “Так і павінна быць, – упэўнены 
біскуп Уладзіслаў Блін, – бо толькі 
асобныя з вернікаў па невядомых 
чалавеку прычынах становяцца 
каталіцкімі святарамі. Сам Бог 
кліча іх да сябе, да служэння ўсім 
людзям. І гэта вялікае і вельмі 
адказнае выпрабаванне – выпра-
баванне верай. Бо не ўсе могуць 
адмовіцца ад радасцяў жыцця і цал-
кам прысвяціць сябе сваёй пастве, 
свайму Касцёлу. Таму Пакліканне 
– гэта вялікі дар, які яшчэ трэба 
прыняць. Усё ў жыцці прыходзіць 
да чалавека праз малітву. У ёй – 
нашае выратаванне. Яна і ёсць 
наш галоўны дар. Нават калі мы 
ўцякаем ад Бога, Ён усё роўна пра-
цягвае чакаць і верыць у нас.”

Напрыканцы Імшы асобныя са 
святароў атрымалі з рук біскупа 
накіраванні на працу ў розныя 
куткі Віцебскай дыяцэзіі. А біскуп 
Уладзіслаў Блін блаславіў усіх 
вернікаў на дабрачыннасць, бо 
“галоўнае для кожнага з нас – быць 
чалавекам малітвы”.

 Дзяніс Мацвееў, Хрысціна   
Татарчук

Вось і сёлета на фэсце Святой Ган-
ны прыемна было бачыць як даўніх 
знаёмых, так і новых людзей. Хтосьці 
прыехаў, каб у чарговы раз схіліць га-
лаву перад абразом Святой Ганны — 
Маці Дзевы Марыі, апякункі сем’яў 
– і падзякаваць за атрыманае ад гэтай 
святой ласкі, хтосьці — папрасіць яе 
заступніцтва ў часова невырашальных 

справах, а нехта прыехаў для таго, каб 
зноў сустрэцца з роднымі і сябрамі. 

Урачыстую Імшу цэлебраваў біскуп 
Віцебскай дыяцэзіі Уладзіслаў Блін. 
Ён удзяліў вернікам сакрамант бежма-
вання, маліўся разам за нашу парафію, 
сем’і, Бацькаўшчыну, за новыя 
пакліканні да святарства, за ўсіх, каго 
завуць Ганнай. Закончылася Імша, але 

ніхто не спяшаўся дадому.  
Людзі віталі адно аднаго як род-

ныя, расказвалі пра сябе і свае сем’і, 
захапляліліся тымі рукатворнымі 
цудамі, якія зроблены вакол кас-
цёла, дзякавалі ксяндзу-пробашчу 
Мікалаю Ліпскаму за яго працу і нам, 
парафіянам, за тое, што дапамагаем, 
ствараем і падтрымліваем такую пры-
гажосць. Святыня абнаўляецца, азда-
бляецца, працягваецца ўладкаванне 
тэрыторыі вакол касцёла. Многія за-
думы пакуль што толькі на пачатку іх 
ажыццяўлення, але ўжо бачны неарды-
нарнасць і арыгінальнасць таго, што 
будзе. З густам высаджаныя кветкі, 
прыгожыя роўныя газоны, вадаёмчыкі 
радуюць вока.  

На прыкасцельнай тэрыторыі ў 
дзень фэсту працавалі гандлёвыя 
палаткі з прысмакамі, за сімвалічную 
ахвяру можна было падсілкавацца 
бутэрбродамі, шашлыком, папіць ква-
су і морсу, паласавацца рознай выпеч-
кай (гэта пастараліся вернікі з розных 
вёсак парафіі). Канцэртную праграму 
прапанавалі вакальна-інструментальны 
ансамбль “Скіфы” з Пастаў і мо-
ладзевая група хрысціянскага року 
“Тэзаўрус” з Мінска. На завяршэнне 
свята неба расквеціў прыгожы феер-
верк. 

Людзі развітваліся да чарговага фэ-
сту, які адбудзецца ў кастрычніку на 
Святога Тадэвуша. Мы будзем да яго 
рыхтавацца яшчэ больш старанна, каб 
годна сустрэць дарагіх гасцей.

Парафіяне лучайскага касцёла
Фота: Мікалай Пташнікаў

Фэст Святой Ганны ў вёсцы Лучай
З кожным годам усё менш і менш становіцца людзей у вёсках, а 

значыць і менш вернікаў у нашым лучайскім касцёле. Па звычай-
ных нядзелях на cвятую Імшу збіраецца каля сотні чалавек. Таму 
вельмі чакаем кожнага парафіяльнага свята, калі прыязджаюць 
госці з розных куточкаў Беларусі і нават з замежжа. У асноўным 
гэта тыя, чые бацькі, дзяды, прадзеды жылі на лучайскай зямлі. 
Сваю веру яны перадалі маладым, і тыя прытрымліваюцца раней-

шых традыцый. 

Гісторыя
Перш чым распавядаць пра 

летнік і справы сённяшняга дня, а 
таксама каб лепш зразумець сут-
насць тых крывавых падзей, звер-
немся да гісторыі. А яна пачынаецца 
ў 1921 г., калі падводзіўся канчат-
ковы вынік савецка-польскай вай-
ны і была падпісана сумна вядомая 
Рыжская мірная дамова. Насуперак 
рэкамендацыі краін Антанты ды 
без уліку меркавання беларускага 
народа, была ўстаноўлена новая 
мяжа паміж РСФСР і 2-ой Рэччу 
Паспалітай, якая прайшла па лініі 
“старых нямецкіх акопаў” і амаль 
на два дзесяцігоддзі падзяліла 
беларускі і ўкраінскі народы на 
дзве часткі. Толькі 17 верасня 1939 
г. пачалося далучэнне тэрыторыі 
Заходняй Беларусі і Украіны да 
СССР. Менавіта тады і адбываліся 
падзеі, якім зараз даволі складана 
даць ацэнку. У іх ліку была і абаро-
на стражніцы.

Але агульныя разважанні і 
звесткі не могуць ва ўсёй паўнаце 
перадаць складанасць і трагізм 
сітуацыі. Таму прапануем вашай 
увазе ўспаміны жыхаркі в. Шо Тац-
цяны Станіславаўны Забелы, якая 
нарадзілася ў 1920-ым, яшчэ за 
год да падпісання Рыжскага міру, і 
не магла сабе нават уявіць, як усё 
гэта адаб’ецца на яе лёсе.

Мяжа і жыццё 
“пры Польшчы”
Мяжа праходзіла непадалёк. 

Ішлі слупы ў чатыры рады, а паміж 
імі быў нацягнуты калючы дрот. 
З польскага боку былі ўвагнаныя 
яшчэ невялічкія калочкі, паміж 
якімі нацягвалі ледзь заўважную 
чорную нітку. Калі яна была разар-
ваная, то гэта азначала, што нехта 
пераходзіў мяжу. Стаялі насупраць 
слупы: на польскім баку – белы з 
чырвонымі палосамі, а на савецкім 
– чырвона-зялёны.

Жыць пры Польшчы было 
цяжка: усё кругом панскае. Паны 
хацелі плаціць менш, але каб на 
іх працавалі больш. Праўда, хто 
працаваў добра, той і жыў лепш.

Стражніца
Вакол стражніца была абнесе-

на агароджай, каля брамкі стаяў 
жаўнер. Мы хадзілі па ягады, і вар-
тавы нас прапускаў. Іншы раз спы-
тае, адкуль мы, што ды як, а бы-
вала – і не. Калі вярталіся назад з 

ягадамі, то прадавалі жаўнерам па 
10 грошай за стакан. Яны і на тан-
цы да нас прыходзілі, а на Каляды 
і Цярэшку нават жанілі. Праўда, з 
салдатам не кожная дзяўчына тан-
цаваць ішла, бо лічылася гэта не 
зусім добрым.

Бой
Напалі на стражніцу, як пачалася 

вайна. Напалі на сонных. Казарма 
стаяла адным канцом да дарогі, з 
якой і прыйшлі чырвонаармейцы. 
Іншыя дзверы былі з боку балота. 
Калі пачалася страляніна, то сал-
даты падхапіліся і, хто ў чым быў, 
пабеглі ў балота. А Палчынскі, іх 
камандзір, застаўся прыкрываць 
адыход. Калі пачалі страляць, ён 
узняўся на казарменную вежу 
і там з кулямётам заняў абаро-
ну. Палчынскі каля гадзіны вёў 
няроўны бой. Спыніць яго змаглі 
толькі тады, калі нехта з савецкіх 
салдат здагадаўся закінуць у люк 
вежы гранату.

Калі ўсё абціхла і войска ру-
шыла далей, польскія жаўнеры 
пачалі выходзіць з балота. Мяс-
цовыя жыхары дапамагалі ім ад-
зеннем ды харчамі. Салдаты ж і 
расказалі вяскоўцам, як усё адбы-
валася. Пасля людзі з вёскі пайшлі 
і непадалёк ад стражніцы таем-
на пахавалі яе абаронцу. Магілу 
ніхто не даглядаў, і паступова 
месца пахавання было страчана. 
Пасля стражніцу разабралі. Вакол 
вырас лес, і на падмурку такса-
ма. Усё менш станавілася сведкаў, 
гісторыя пачала забывацца. Але… 

Але ў гэтым годзе ў супраць-
пажарным ірве былі знойдзеныя 
парэшткі яе адзінага абаронцы – 
Палчынскага. З удзелам польскага 
боку пачалося расследаванне і по-
шук сваякоў забітага.

Летнік
Паводле сведчанняў мяс-

цовых жыхароў, пры ўзяцці 
стражніцы, акрамя Палчынскага, 
загінула шмат чырвонаармейцаў. 
Каб прывесці ў парадак месца 
смерці вялікай колькасці люд-
зей, быў арганізаваны трохд-
зённы валанцёрскі лагер. Яго 
ініцыятарам быў глыбоцкі про-
башч ксёндз Мечыслаў Янчышын. 
На яго прапанову адгукнулася 12 
маладзёнаў з Глыбокага, у іх ліку 
скаўты і аўтар гэтых радкоў.

Тры дні, канечне, замала, але па-
чатак справе пакладзены. На мес-
цы стражніцы, ад якой захаваліся 
толькі падмуркі, было вырашана 

паставіць крыж. Валанцёры разам 
з ксяндзом Мечыславам расчысцілі 
месца для ўсталявання крыжа і па-
дыход да яго. Непадалёк, у лесе, 
амаль у самым цэнтры Еўропы за 
ўсіх ахвяр была адпраўлена Святая 
імша.

Адметна тое, што з працай атры-
малася спалучыць і адпачынак. 
Наш летнік размясціўся на беразе 
маляўнічага возера Шо, якое да 
нядаўняга часу лічылася цэнтрам 
Еўропы. Намёты, вячэра, пры-
гатаваная на вогнішчы, і разам 
праведзены час – усё гэта проста 
цудоўна!

Вынікі падводзіць яшчэ рана, 
але нешта сказаць можно ўжо за-
раз. Безумоўна, зроблены толькі 
першыя крокі ў справе ўшанавання 
памяці загінулых на гэтым месцы 
салдат. Бясспрэчна і тое, што адназ-
начна і беспамылкова ацаніць тыя 
падзеі пакуль што мы не можам. 
Але не гэта галоўнае. Галоўнае тое, 
што мы памятаем сваю гісторыю, 
не зракаемся сваіх каранёў, і тым 
самым не трацім сваёй будучыні. 
Галоўнае тое, што мы імкнёмся за-
хаваць і перадаць сваім нашчадкам 
найвялікшы скарб, які атрымалі ад 
продкаў, – наша мінулае.

Імша ў цэнтры Еўропы
Час няўмольны і можа знішчыць усё. Але людская памяць 

можа быць мацнейшай за ўсе выпрабаванні на свеце і нават за 
самае складанае з іх – за выпрабаванне часам.

Недалёка ад вёскі Шо Глыбоцкага раёна, на старой савецка-
польскай мяжы, знаходзілася польская стражніца Каменны 
Воз. Людская памяць захавала гісторыю яе абароны, якую га-
зета “Вольнае Глыбокае” ўжо ўзгадвала. Але сёлета выпадкова 
былі знойдзеныя парэшткі абаронцы стражніцы – Паўла Пал-
чынскага. Гэта падштурхнула глыбоцкага пробашча, ксяндза-
дэкана Мечыслава Янчышына арганізаваць валанцёрскі 
летнік з мэтай ушанавання памяці ахвяр Другой сусветнай 

вайны і ўсталявання гістарычнай справядлівасці.

 Дзяніс Філіпчык

Некалькі дзён моладзь з роз-
ных куткоў краіны праводзіла 
свой час у Івянцы на ІІ Усебе-
ларускай малітоўнай сустрэ-
чы.

Для “Каталіцкага Весніка” другі 
дзень сустрэчы стаў асаблівым. 
Менавіта шостага жніўня адбы-
лося ўрачыстае ўзнагароджванне 
пераможцаў фотаконкурсу 
“Чалавек – Божае стварэнне”. 
Спаборніцтва праводзілі партал 
Catholic.by і «Каталіцкі Веснік».

Усе ўдзельнікі, якія дасылалі 
фотаздымкі, паказалі ў сваіх пра-
цах прыгажосць і годнасць ча-
лавечага жыцця. Фотаконкурс 
стаў водгукам на законапраект 
аб рэпрадуктыўных тэхналогіях, 
пратэстам супраць легалізацыі ў 
Беларусі сурагатных маці, банкаў 
донарскіх клетак і зачацця ў 
прабірцы.

Пакуль усе ахвотныя актыўна 
дасылалі свае фотаздымкі і 
атрымлівалі за іх пэўныя гала-
сы, “Каталіцкі Веснік” рыхтаваў 
каштоўныя прызы будучым пе-
раможцам. Дзесяць прац набралі 
больш за ўсё галасоў. Яны і 
былі аб’яўленыя пераможцамі. 
Выканаўцы гэтых работ атрымалі 
з рук мітрапаліта Тадэвуша 
Кандрусевіча падарункі і дыпло-
мы. Шчыра віншуем пераможцаў 
фотаконкурсу і дзякуем усім за 
ўдзел!

Пераможцы фотаконкурсу 
“Чалавек – Божае стварэнне”

1) Анастасія, Ліда
2) Насця, Геранёны
3) Марта Ківачыцкая, Гродна
4) Марыя, Браслаў
5) Надзея Гацак, Мінск
6) Кацярына, Мінск
7) Вікторыя, Гродна
8) Яўгенія, Нарач
9) Катажына, Мінск
10) Аксана, Параф’янава

Прызы пераможцам
 Ірына Грэйць

Віншаванне 
кс. Уладзіміру Шымковічу

1 верасня споўніцца год, як ксёндз 
Уладзімір Шымковіч служыць у парафіі 
Маці Божай Фацімскай у Дуброўне. У 
кс. Уладзіміра шчырае, адкрытае і до-
брае сэрца, адказныя адносіны да працы, 
бязмерная любоў да людзей, да Бога. А 
7 жніўня ў кс. Уладзіміра дзень нарад-
жэння.

Паважаны кс. Уладзімір! Сардэчна 
віншуем Вас з днём нараджэння. Ад шчы-
рага сэрца жадаем Вам вялікай любові 
да Бога, ласкі, апекі і заступніцтва Маці 
Божай, моцнага здароўя, новых поспехаў 
у служэнні Богу і людзям. Выказваем уд-
зячнасць за Вашу самаахвярную працу на 
будове нашага касцёла. Спадзяёмся, што 
з Вашай дапамогай дубровенскі касцёл ад-
крые для нас свае дзверы, а Пан Езус буд-
зе святлом у жыцці кожнага католіка і 
хрысціяніна ў Дуброўне.

Ад імя парафіян: Л.І. Арлова, К. А. 
Лерман, А. Б. Жук, К. Рубанава, А. І. 

Чарнаморцава

– Раскажыце, калі ласка, крыху  
пра сябе.

– Мне 28 гадоў, я нарадзіўся ў Гдань-
ску, цяпер жыву ў Гдыні. Я скончыў 
Гданьскі універсітэт па спецыяльнасці 
“рэсацыялізацыйная педагогіка”. Акра-

мя гэтага, я скончыў курсы масажу.  На 
сённяшні момант я працую ў якасці 
педагога ў пачатковай школе ў Сопа-
це.

– Адкуль у Вас ўзнікла ідэя гэтай 
пілігрымкі?

 – У пілігрымкі я хаджу з 1996 г. Мне 
было 12 гадоў, калі мая мама ўзяла 
нас з малодшым братам у пілігрымку 
з Гданьска да Чэнстаховы. З гэтага 
часу  я бываў у розных паломніцтвах. 
Хадзіў да Сант'яга-дэ-Кампастэла у 
Іспаніі, падарожнічаў у Рым, быў у 
Ерусаліме і Меджугор'і. Аднойчы 
да мяне патэлефанаваў чалавек, які 
прадставіўся як пан Раман. Ён сказаў, 
што прачытаў пра мае пілігрымкі ў 
інтэрнэце і прапанаваў мне пайсці 
ў наступную. У яго ўзнікла ідэя, каб 
тры пілігрымы прайшлі з Ерусаліму, 
Фацімы і Масквы да Асізі. У гэтым год-
зе спаўняецца 25 гадоў Малітоўнаму 
спатканню аб міры, якое арганізаваў бл. 
Ян Павел II. Чаму пілігрымы павінны 
ісці з гэтых трох гарадоў? Ерусалім - 
гэта калыска хрысціянства, Фаціма - 
мы памятаем, што 13 мая 1981 г. Маці 
Божая Фацімская ўратавала жыццё бл. 
Яну Паўлу II падчас замаху на Яго. 
Масква – мы ведаем, што бл. Ян Па-
вел II вельмі хацеў наведаць Расію, 
Беларусь, але, на жаль, не атрымала-
ся. Такім чынам, мы, тры пілігрымы,  
ідзем з трох розных гарадоў, молімся 
аб міры, каб быў мажлівы дыялог паміж 
людзімі розных веравызнанняў,каб 
яны здолелі размаўляць паміж сабой. 
Але адначасова патрэбна, каб людзі 
захоўвалі сваю тоеснасць, ўзаемна 
шанавалі іншыя рэлігіі. Таксама мы 
молімся, каб людзі прытрымліваліся 
чатырох прынцыпаў, сфармуляваных 
бл. Папам Янам Паўлам II:

1. Перавага чалавека над рэччу
2. Перавага этыкі над тэхнікай
3. Перавага быць над мець
4. Перавага міласэрнасці над 

справядлівасцю
 У гэтым годзе ў Асізі Папа Бене-

дыкт XVI таксама  арганізоўвае та-
кое Малітоўнае спатканне. Я павінен 
прыйсці ў Асізі 26 кастрычніка.

– Як звычайна выглядае дзень 
пілігрыма?

– Мой дзень пачынаецца дзесьці а 
6-7 гадзіне раніцы. Канечне, шмат за-
лежыць ад таго, дзе я начую – у на-
мёце, у кагосьці ў хаце ці на плябаніі. 
Раніцай я спяваю Гадзінкі аб Безза-
ганным Зачацці Найсвяцейшай Пан-
ны Марыі, на працягу дня малюся ўсе 
чатыры часткі Ружанца, а 15-ай малю-
ся Каронку да Божай Міласэрнасці. 
На прыпынках і вечарамі чытаю Свя-
тое Пісанне. Стараюся як мага часцей 
быць на Святой Імшы. На працягу дня 
я праходжу дзесьці 35-40 км.

– Што знаходзіцца у Вашым 
заплечніку?

– Сшытак, у якім людзі, што я сустра-
каю на маім шляху,  запісваюць свае 
інтэнцыі, а я малюся ў гэтых інтэнцыях 
на Ружанцы. Біблія, адзенне і намёт. 
Мой заплечнік важыць прыкладна 10 
кілаграмаў, большая вага прывядзе да 
таго, што мне будзе вельмі цяжка ісці.

– Колькі дзён доўжыцца ўжо Ва-
шая пілігрымка?

– Я выйшаў з Масквы 31 ліпеня. Іду 
ўжо амаль тры тыдні.

– Расскажыце, калі ласка, як выглядае 
Вашае падарожжа па нашай дыяцэзіі.

Я прыйшоў на Беларусь 14 жніўня, за 
гэты час прайшоў наступным шляхам: 
Лёзна-Віцебск-Бешанковічы-Чашнікі-
Беразіно-Докшыцы-Ваўкалата. Ва 
ўсіх гэтых мясцінах, апроч Беразіно, я 
начаваў на плябаніях.

– А ў Расіі?
– Там было па-рознаму. Дзесьці мяне 

прымалі людзі, дзесьці я начаваў пры 
цэрквах-праваслаўных, пратэстанцкіх. 
Пошук начлегу - гэта выпрабаванне не 
толькі для мяне, але і для іншага чала-
века таксама: ці паверыць ён мне.

– Падзяліцеся Вашымі ўражан-
нямі наведавання Беларусі, нашай 
дыяцэзіі?

Тут я іду ад парафіі да парафіі, су-
стракаю розных людзей, расказваю ім, 
што іду ў Асізі. Хтосьці спытаў мяне, ці 
я не маю што рабіць? Але большасць 
людзей цешацца, калі чуюць, што 
я пілігрым, які ідзе ў Асізі, частуюць 
мяне гароднінай. І ўсё ж, у асноўным 
я іду ляснымі і палявымі дарогамі, таму 
людзей сустракаю няшмат.

– А як Вы арыентуецеся?
– У мяне ёсць мапа.
– Я думала, што Вы маеце на-

вігатар.
– Гэта мой Анёл Ахоўнік (смяецца).
– Вас штосьці здзівіла на Бела-

русі?
– Так, перш за ўсё тое, што святары 

і законныя сёстры ведаюць польскую 
мову. Па-другое, што святары часта 
жывуць у звычайных кватэрах. У Лёз-
на нават капліца знаходзіцца ў звычай-
най хатцы. 

– Які досвед Вы атрымалі дзякую-
чы Вашым шматлікім пілігрымкам, 
у прыватнасці гэтай?. 

– Мае пілігрымкі яднае адно - усе 
яны будуюцца на даверы да Пана 
Бога. У мяне ёсць з сабой абраз Езуса 
Міласэрнага і ва ўсіх цяжкіх момантах 
я заўсёды кажу: “Езу, давяраю Табе”. 
Я веру, што ён апякуецца мной. Я 
хацеў бы перанесці гэта і на штодзён-
нае жыццё, каб жыць гэтым даверам. У 
пілігрымцы гэта натуральна – з’явілася 
праблема, я адразу малюся да Бога. Але 
я вяртаюся да нармальнага штодзённа-
га жыцця і часта забываю пра гэты да-
вер. Раптам ўзнікае якая праблема, я 
замест таго, каб памаліцца, шукаю ней-
кага выйсця з гэтай сітуацыі, і толькі 
калі ўжо зусім становіцца дрэнна, іду 
да Бога. У Расіі, бывала, я блукаў, не 
ведаў, ці знайду начлег – але ўсё тры-
малася на даверы да Бога. Усе гэтыя 
цяжкія выпрабаванні - каб яшчэ мац-
ней паверыць у Бога. У пілігрымцы я 
ўвесь час даверяраю Богу – адбываец-
ца ці добрае, ці дрэннае. І заўсёды дзя-
кую Богу. Як добра - трэба Богу падзя-
каваць, а не толькі звяртацца да Яго з 
просьбамі.

– А калі дрэнна, то таксама Богу 
дзякуеце?

– Я вучуся гэтаму, каб дзякаваць 
Богу, калі дрэнна. Але гэта цяжка.

– Вы не чуеце самоту, калі ідзеце 
сам?

– Пачатак маёй пілігрымкі сапраўды 
быў вельмі цяжкі. Мне не было з кім 
пагаварыць, ішоў дождж, мне не 
было чаго есці, у мяне забалела нага 
– было сапраўды цяжка, але я стараўся 
маліцца. Я ведаю, што нясу інтэнцыі 
розных людзей, яны цяжкія, і, можа, 
трэба такая ахвяра. Але я стараюся ўсё 
гэта прыняць. 

Дзякуй Вам за гэтую размову, до-
брай Вам дарогі і памаліцеся, калі 
ласка, у дарозе і ў Асізі за нас, за 
Беларусь.

Размаўляла Кацярына Лаўрыненка

“Усе мае пілігрымкі будуюцца на даверы да Пана Бога”
Пілігрым Дамінік Влох:

У сярэдзіне жніўня праз нашу дыяцэзію прайшоў пілігрым, чый 
шлях пралягае з Масквы да Асізі. Аб гэтай пілігрымцы - наша раз-
мова з панам Дамінікам Влохам.

Пілігрым Дамінік Влох у Катыні (Расія).

Працяг са стар.1
Ксёндз Уладас Пятрайціс, про-

башч парафіі Божага Цела ў 
Іказні:

– Калі я даведаўся аб смерці ксяндза 
кардынала, то некалькі дзён успамінаў 
нашыя з ім сустрэчы. І калі я ўспамінаю 
пра яго, на душы сапраўды становіцца 
светла. Гэта быў незвычайны чалавек. 
Мяне ён не заўсёды толькі хваліў, але 

і заўвагі ксёндз 
к а р д ы н а л 

з а ў с ё д ы 
рабіў з 

Памяці кардынала
айцоўскай дабрынёй. Бывае, ён пада-
карае мяне, але адчувалася, што гэта з 
любові. Я ніколі не чуў, каб ён крычаў 
ці павысіў на кагосьці голас. Ён быў 
вельмі вытрыманым, тактоўным і ды-
пламатычным.   

Ксёндз кардынал быў чалавекам 
вельмі глыбокай веры. Ва ўсіх размо-
вах ён падкрэсліваў, што ва ўсіх  жыц-
цёвых выпрабаваннях яго ратавала 
менавіта вера. А ўсё, што ён рабіў, – 
толькі на  хвалу Божую.

Кс. Віктар Місевіч, пробашч 
парафіі Хрыста Валадара ў 
Бягомлі:

– Я пазнаёміўся з кардыналам 
Казімірам Свёнтэкам у семінарыі. Гэтае 
знаёмства адбылося ў семінарыйнай 
капліцы. Казімір Свёнтэк быў цудоўным 
прамоўцам. І не толькі таму, што ён 
прамаўляў выразна і экспрэсіўна. У 
словах яго адчувалася моц. Моц свед-
чання. Ён сведчыў не толькі словамі, 
але і ўчынкамі, сваім жыццём пра веру. 
Памятаю, як пасля яго казанняў мне, 
маладому клерыку, хацелася хутчэй 
скончыць семінарыю і ісці працаваць 
на жніво Пана. Кардынал мог захапіць 
сабой, дадаць упэўненасці, падмаца-
ваць на шляху паклікання. Ён ніколі 
не быў маім ардынарыем, таму што я 
падлягаў юрысдыкцыі гродзенскага 

біскупа, а пазней – віцебскага. Ад-
нак, яго бацькоўскі апякунскі кло-

пат заўсёды адчуваўся. І яшчэ 
адно. Кардынал прадстаўляў 
сабой Касцёл на Беларусі, 
яго гісторыю: мінулае і 
цяперашні час з усімі 
трагедыямі і радасцямі. 

Гэта быў наш беларускі 
кардынал. Зрэшты, 
чаму быў? Я перакана-
ны, што ён заступаец-
ца за нас у Нябесным 
Валадарстве.

ІНТЭРВ'Ю

Літургію ўзначаліў Сакратар 
Канферэнцыі Каталіцкіх Біскупаў 
Польшчы Арцыбіскуп Станіслаў 
Будзік. Разам з вернікамі маліўся 
кс. біскуп Віцебскі Уладзіслаў 
Блін. З біскупамі і святарамі людзі 
ўвайшлі ў Касцёл. Пасля распачала-
ся Літургія асвячэння. Упрыгожваў 
яе сваім спевам хор з Наваполац-
ка.

Святой вадой былі акропле-

ныя алтар, сцены касцёла, а так-
сама сабраныя людзі. Асвячэн-
не – своеасаблівы знак нашага 
хросту, дзякуючы якому мы былі 
ўключаны ў супольнасць Касцёла.

У гаміліі да вернікаў арцыбіскуп 
Станіслаў Будзік шчыра дзякаваў 
усім за новапабудаваную святыню, 
выказваў радасць, што мае магчы-
масць быць разам з прыхаджанамі 
на асвячэнні. Касцёл паўстае на 
падмурку святога Пятра. І цяпер у 
святыні збіраецца Божы люд, яго 
не знішчыць ніякая моц зла.

Асвячэнне касцёла ў Падсвіллі
 жнівень 2011 г. ў тваім домеў тваім доме

30 ліпеня ў Падсвіллі (Глыбоцкі дэканат) адбылося асвя-
чэнне новапабудаванага касцёла Найсвяцейшага Сэрца Езуса. 
Вернікі доўга чакалі гэтага моманту. Перад тым, як пабудавалі 
новы касцёл, людзі бачылі пераробленую ў клуб, у склад свя-
тыню. А ў 1984 годзе Божы дом быў фактычна зруйнаваны. 
Шчыра молячыся каля крыжа, у маленькім будынку дзіцячага 
садка, людзі выпрасілі ў Бога вялікую ласку. У 2000 годзе па-
чалася пабудова новай святыні. Па словах пробашча Андрэя 
Куліка, асвячэнне Касцёла стала гістарычнай падзеяй для 
жыхароў усяго Падсвілля. На ўрачыстасць сабраліся вернікі 
з розных куткоў Беларусі. Былі таксама госці з Польшчы, 

прадстаўнікі ўлады.

Словамі літаніі людзі прасілі ўсіх 
заступнікаў, каб яны дапамаглі 
цэлебраваць святыя абрады. 
Молячыся Літанію, прысутныя 
паказвалі сваю веру ў супольнасць 
святых, у сувязь паміж зямным 
Касцёлам і Касцёлам у небе. 

Арцыбіскуп прачытаў малітву 
асвячэння Касцёла і алтара. Ён 
прасіў пра гэта Бога. Алтар быў на-
машчаны хрызмам. Намашчэнне 
сцен храма азначае, што Касцёл 
дасягае ўсіх куткоў свету, а так-
сама кожнага чалавека. На алта-
ры было спалена кадзідла. Дым 
– знак малітвы хрысціян, якая 
ўздымаецца да трона Бога. Алтар 
быў пакрыты белым абрусом. Гэта 
своеасаблівы стол, які з’яўляецца 
месцам Эўхарыстычнай ахвяры.
Таму яго павінны ўрачыста азда-
бляць.

Біскуп Уладзіслаў Блін запаліў 

свечкі. Асвятленне алтара пры-
гадала кожнаму, што праўдзівым 
святлом ёсць Хрыстус. Калі людзі 
прынялі Цела Хрыста, біскупы 
змясцілі святыя постаці ў табэрна-
кулюме. Пан Езус застаўся ў Касцё-
ле. Адтуль ён будзе слухаць кожна-
га чалавека.

Ксёндз пробашч Андрэй Кулік 
падзякаваў усім за дапамогу ў па-
будове Касцёла, за садзейнічанне ў 
падрыхтоўцы да свята. 

Пасля заканчэння Літургіі пры-
сутныя слухалі спевы камернага 
хору з Глыбокага. Падсвільскі Дом 
культуры таксама падрыхтаваў 
музычны канцэрт. Усе ахвотныя 
маглі пачаставацца абедам, які быў 
наладжаны недалёка ад храма.

Яшчэ адзін новы асвечаны Кас-
цёл падкрэслівае глыбокую веру 
людзей і адданую працу святароў 
на Віцебшчыне.

Св. Імшу ўзначаліў новы дзекан у дэ-
канаце кс. Раман Мурзіч. Кс. Раман да-
гэтуль працаваў канцлерам у віцебскай 
Курыі, а цяпер з’яўляецца пробашчам 
у Параф’янаве. Гамілію на св. Імшы 
прамовіў а. Андрэй Жылевіч OFMCap. 
Ён закрануў праблему вернасці Хрысту 
і Яго навуцы.

Упершыню на гэтым фэсце загучаў 
арган у касцёле. Па словах айца Тома-
ша рэстаўрацыйныя работы ішлі цэлы 
год. Гэта была няпростая справа, але 

затое цяпер ваўкалацкая парафія мае 
сапраўдны дзейны арган. На гэтым 
інструменце гучаў не толькі акампане-
мент да касцельных спеваў падчас наба-
жэнства. Пасля св. Імшы і эўхарыстычнай 
працэсіі вернікі змаглі атрымаць асалоду 
ад твораў Ё. С. Баха, Ш. К. Сэн-Санса і 
Дж. Качыні.

Варта зазначыць, што асноўныя ра-
монтныя работы аргана праводзіў Аляк-
сандр Бурдзялёў з Мінска.

Няхай св. Рох апякуецца ваўкалацкай 
парафіяй і дапамагае быць яе вернікам 
задровымі фізічна і духоўна.

 Ірына Грэйць

У Ваўкалатах загучаў арганУ нядзелю 21 жніўня адбыўся фэст у Ваўкалатах (Докшыцкі дэ-
канат), прысвечаны ўспаміну св. Роха. Айцец Томаш Юнчык 
OFMCap, пробашч парафіі, паклапаціўся, каб на свята прыбы-
ло шмат гасцей. Прысутнічалі святары з Докшыцкага дэканата і 

шматлікія вернікі.

 кс. Віктар Місевіч

ПАДЗЕІ

На здымку: айцец Томаш Юнчык OFMCap дзя-
куе за рэстаўрацыю аргана.

 “Я заўсёды прыязджаю ў Росіцу. 
Многія з гэтага здзіўляюцца: бо 
ўзрост - я нарадзіўся ў 1931 г., сла-
бае здароўе. Але я не магу не прыяз-
джаць сюды: маё жыццё вельмі цес-
на звязана з Росіцай. Я нарадзіўся 
на тэрыторыі Росіцкай парафіі, на 
хутары Данілова, які знаходзіўся 
прыкладна за 10 км ад Росіцы. 
Тут жылі яшчэ мае прадзеды. Маіх 
бацькоў звалі Юзэф і Яніна з дому 
Ізмайловіч. Мая бабуля па баць-
ку ў свой час была ахмістрыняй у 
Сар’і ў пана Лапацінскага. Яна па-
мерла, калі майму бацьку было 13 
гадоў, і была пахавана ў Росіцы. У 
Росіцу мы пераехалі восенню 1941 
г. і жылі зусім блізка каля касцёла, 
дзесьці за 300 - 400 м. Тут, у Росіцы, 
ужо знаходзіліся айцы марыяне. 
Калі мы пераехалі ў Росіцу, я яшчэ 
не быў у споведзі, таму адразу мы 
разам з сястрой пачалі заняткі па 
катэхізісе. Да Першай Споведзі 
нас с сястрой рыхтаваў на той час 
клерык Генрых Тамашэўскі. Спра-
ва ў тым, што іншыя дзеці ўжо 
наведвалі заняткі па катэхізісе, а 
паколькі мы спазніліся, то для нас 
заняткі праводзіліся асобна. Пер-
шую Споведзь у мяне прымаў бл. 

а. Ляшчэвіч, і ён жа  удзяліў мне 
Першую Святую Камунію. Адбы-
лося гэта 2 лютага 1942 г., а ў той 
дзень быў страшэнны мароз - 40 
градусаў.

Тут, у Росіцкім касцёле, я стаў 
міністрантам. Я прыслужваў пад-
час кожнай нядзельнай імшы. 
Мне тады вельмі хацелася званіць 
у званочак, але не заўсёды гэта 
ўдавалася. Успамінаю таксама вя-
сёлыя моманты. Памятаю, маёвыя 
набажэнствы праводзіў а. Фелікс 
Чэчот, які вельмі добра спяваў. 
Дык ён спявае літанію: “Святая Ма-
рыя”.., і яшчэ не паспеюць адказаць 
людзі, як у адказ святару адгукаліся 
совы, што жылі пад дахам касцё-
ла: “уууу”. Нас, міністрантаў, гэта 
вельмі весяліла. 

Бл. а. Антоні Ляшчэвіч часта 
бываў у нас дома. Яны з маім баць-
кам вельмі паважалі адзін адна-
го. Аднак у Росіцы наша сям’я 
знаходзілася нядоўга, таму што 
ўжо летам 1942 г. тут стала  не-
бяспечна і мы выехалі ў Латвію. 
Памятаю таксама, што ў гэты ж 
час да а. Антонія неаднаразова 
прыязджаў тады ўжо ксёндз. Ген-
рых Тамашэўскі і яны падоўгу 

Айцец Юзэф Пятушка MIC: 
“Маё пакліканне нарадзілася пад уплывам подзвігу 

блаславёнага айца Антонія Ляшчэвіча”
Тыя, хто заўсёды наведваюць росіцкія ўрачыстасці, кожны год бачаць а. Юзэ-

фа Пятушку MIC. А ў гэтым годзе а. Юзэф прыехаў у Росіцу на ровары. На пытан-
не, чым прыцягвае а. Юзэфа Росіца, ён адказаў дастаткова падрабязна:

аб чымсьці спрачаліся, нешта 
даказвалі адзін другому. Я тады 
быў малым хлопцам і, зразумела, 
не ведаў усіх спраў дарослых. Паз-
ней аказалася, што а. Тамашэўскі 
ўгаворваў а. Антонія, каб ён выехаў 
з Росіцы, бо ён патрэбны і іншым 
людзям, а не толькі гэтым. Сэнс іх 
спрэчак мне стаў зразумелым паз-
ней. 

Потым я даведаўся пра подзвіг 
бл. а. Антонія і бл. а. Юрыя. На 
жаль, бл. а. Юрыя я не ведаў. Аднак 
бл. а. Ляшчэвіч, якога я ведаў і які 
быў тут, у Росіцы, зусім кароткі час, 
не здолеў пакінуць сваю паству, і 
гэта зрабіла вялікае ўражанне на 
мяне. Маё пакліканне нарадзілася 

пад уплывам а. Антонія 
Ляшчэвіча. У 1945 г. 
наша сям’я апынулася 
ў Польшчы, а ў 1948 г., 
адразу пасля заканчэн-
ня  школы, я ўступіў у 

ордэн марыянаў.
Яшчэ ў савецкія 

часы, я неаднаразова 
прыязджаў у Беларусь, 

таемна выконваю-
чы святарскія 

абавязкі , 
б о 

шмат людзей тут былі пазбаўлены 
душпастырскай апекі. У 1990 г. я 
пераехаў у Беларусь назаўсёды. 
Працаваў не толькі ў Барыса-
ве, але адначасова выконваў 
святарскія абавязкі на наваколь-
най тэрыторыі, аж да Оршы. 

Я ўсё жыццё памятаю бл. а. 
Антонія. У свой час я ездзіў на 100-
годдзе святарскага пасвячэння 
бл. а. Антонія Ляшчэвіча ў Санкт-
Пецярбург, хоць знайсці на гэта час 
тады было сапраўды нялёгка.

І вось цяпер я кожны год вярта-
юся сюды. Я не магу не вяртацца ў 
Росіцу…”

                                                                              
Запісала Кацярына Лаўрыненка

На гэта пытанне “Ката-
ліцкаму Весніку” адка-
жуць людзі з замежжа.

Касцёл на Віцебшчыне. Які ён?

Агнэс Гаек, Польшча:
– Я першы раз прыехала ў 

Беларусь. Прызнаюся, што 
не шмат чула аб гэтай краіне, 
але ўяўляла, што тут прыгожа. 
Я не памылялася. Кінуліся ў 
вочы маляўнічыя краявіды. 
Людзі вельмі адкрытыя. А 
менавіта ў Падсвіллі жыха-
ры ўспрынялі мяне як родна-
га чалавека. Асабліва ўразіла 
новапабудаваная падсвільская 
святыня, каля якой урачыста 
малілася шмат людзей.

Эвеліна Базюк, Літва:

– На Віцебшчыне мне да-
вялося наведаць некалькі 
касцёлаў: у Шаркаўшчыне, 
у Слабодцы, у Браславе. Усе 
яны здзіўляюць сваёй магут-
насцю і веліччу. Асабліва 
ўражвае Санктуарый Маці 
Божай Валадаркі Азёраў. 
Адноўлены абраз выглядае 
ўзнёслым, чыстым, светлым. 
Апрача ўнутранага і знешняга 
дэкору браслаўскага касцёла, 
тут ветлівыя і шчодрыя людзі. 
Яны заўсёды прымаюць удзел 
у розных мерапрыемствах. 
Моладзь тут вельмі актыўная. 
Я лічу, што ў параўнанні з За-
хадам Касцёл на Віцебшчыне 
і ў Беларусі больш развіты.

Ганна Іванова, Расія:
– На Віцебшчыне знахо-

дзіцца Касцёл сапраўднай 
жывой веры. Вельмі радуе 
вялікая колькасць святынь 
у параўнанні з Расіяй. Там 
вельмі складана дабірацца ў 
касцёл. Трэба адзначыць тое, 
што большасць католікаў там, 
гэта прыезджыя беларусы. 
Беларускі Касцёл я ўспрымаю 
як штосьці роднае, блізкае 
сэрцу. У вас шмат святароў, 

якія займаюцца з моладдзю, 
абвяшчаюць слова Божае. 
Таму Касцёл на Віцебшчыне 
жыве.

Джанлука Прандэллі, 
Італія:

– На Віцебшчыне можна 
сустрэць шмат добрых люд-
зей. Знайшоў тут сабе новых 
сяброў. Жыхары вобласці 
шчыра любяць Бога і вераць 
у яго. Адзін з такіх прыкладаў 
– Росіца. Зацікавіла мяне 
гісторыя росіцкай святыні. 
Уразіла колькасць прысут-
най моладзі. Усе падзеі, якія 
адбываліся са мной тут, у 
Беларусі, я буду памятаць 
заўсёды.

Віялета Гаек, Польшча:

– Шмат год ужо ведаю 
пробашча ксяндза Андрэя 
Куліка. Радуюся, што ён нас 
запрасіў у Беларусь. Мы мо-
жам быць сведкамі асвячэн-
ня новапабудаванай святыні. 
Уразіла як колькасць людзей, 
так і іх пабожнасць. Я дума-
ла, што на тэрыторыі былой 
Рэчы Паспалітай рэлігія ста-
ла перажыткам. А ў гэты час 
у невялікім Падсвіллі ўбачыла 
столькі вернікаў, якія цешацца 
новай святыняй. Здзівіў яшчэ 
той факт, што сярод усіх пры-
сутных былі не толькі каталікі, 
але і паваслаўныя. Гэта было 
спатканне людзей розных 
рэлігій, якія вераць у аднаго 
Бога.

Алена Чыода, Італія:
– У Беларусі мне вельмі 

спадабалася. Асабліва ў 
Віцебскай вобласці. Калі 
прыйшлося камунікаваць з 
людзьмі, я ўбачыла дабры-
ню і спагадлівасць беларусаў. 
Асаблівыя тут малітвы, святыя 
Імшы, спевы. Не магу не ска-
заць пра мучанікаў з Росіцы. 

Яны аддалі сваё жыццё за 
веру, праўду, Бога. Таму ў гэ-
тым святым месцы заўсёды 
Боская атмасфера, напоўненая 
малітвай.

Ксёндз прэлат Антоні 
Мыяк, Польшча:

– Да гэтага часу ведаў пра 
Касцёл у Беларусі са слоў 
ксяндза Андрэя Куліка. Шмат 
расказваў ён пра каталіцкую 
Гродзеншчыну, Віцебшчыну, 
пра адносіны каталікоў з 
праваслаўнымі. Я ведаў так-
сама шмат польскіх святароў, 
якія дапамагалі ў Беларусі. У 
свой час пазнаёміўся таксама 
са святой памяці кардыналам 
Казімірам Свёнтэкам. Такса-
ма біскуп віцебскі Уладзіслаў 
Блін служыў разам са мной у 
войску. Тут, у Падсвіллі, мы 
сустрэліся з ім першы раз праз 
30 год. З упэўненасцю можна 
сказаць, што людзі тут адкры-
тыя. Яны маюць вельмі глы-
бокую веру.

Занатавала Ірына Грэйць

АПЫТАННЕ

На здымку: айцец 
Юзаф Пятушка 
МІС

Па традыцыі на ўрачыстасці ў 
Росіцу прыйшлі пілігрымкі – пешыя 
з Барысава, Полацка і Друі. З Барыса-
ва прыехала і пілігрымка на роварах, 
якую ўзначаліў 80-гадовы а. Юзэф 
Пятушка MIC. На парозе росіцкай 
святыні, як заўсёды, пілігрымаў 
сустракаў а. Чэслаў Курэчка МІС, 
Апякун Месца Пакутніцкай смерці 
Блаславёных. “З малітвай і ахвярай 
вы дайшлі да гэтага святога месца. 
Росіца вітае вас,”- звярнуўся ён да 
пілігрымаў і шчодра акрапіў іх пас-
вечанай вадой.

На працягу сутак святкаван-
не было напоўнена шматлікімі 
набажэнствамі. Пачаліся яны імшой 
для пілігрымаў, на якой усіх пры-
сутных прывітаў а. Чэслаў Курэчка 
МІС. Гамілію прамовіў кс. Вячаслаў 
Барок. Ён нагадаў аб адказнасці за 
прычыненае зло. “Сёння ніхто не 
памятае імёны тых, хто знішчаў у 
лютым 1943 г. невінаватых людзей. 
Але на Нюрнбергскім працэсе на-
цызм быў асуджаны. Таму тым, хто 
чыніць зло, заўсёды трэба памятаць 
аб адказнасці за свае дзеянні. А блас-
лавёныя ксяндзы Юрый і Антоній 
вучаць, што мы павінны ўмець узяць 
адказнасць за тое, што адбываецца ў 
нашым жыцці”. 

Пасля гэтай імшы вернікі маглі 
праслухаць Акафіст да Прасвятой 
Багародзіцы ў выкананні каталікоў 

усходняга абраду, праспяваць Не-
шпары і аддаць пашану Езусу ў 
Найсвяцейшым Сакраманце падчас 
Адарацыі. 

У гэтыя дні на ўрачыстасці заўсёды 
прыбываюць і тыя, хто памятае блас-
лавёных росіцкіх пакутнікаў. Гэта і 
сведка жахлівай росіцкай трагедыі - 
Ганна Дзмітрыеўна Жураўлёва, якая 
на той час была зусім маладзенькай 
дзяўчынай. Сям’і Ядзвігі Міхайлаўны 
Лук’янскай, цяпер Макаравай, тады 
пашанцавала - яны ўцяклі ў лес, дзе 
перасядзелі тыя страшэнныя дні. 
Але Ядзвіга Міхайлаўна дагэтуль 
памятае словы, што сказаў бл. а. 
Антоній Ляшчэвіч падчас той няд-
зельнай імшы, на якой яна апошні 
раз бачыла святара: “Будзем маліцца. 
Можа, Бог нас памілуе”.  

Галоўную імшу апоўначы ўзначаліў 
сакратар Канферэнцыі Каталіцкіх 
Біскупаў Польшчы Станіслаў Будзік, 
а гамілію прамовіў ардынарый 
Віцебскай дыяцэзіі Уладзіслаў Блін. 
Ён узгадаў подзвіг блаславёных, а 
прысутных заклікаў: “Пакіньце тут 
свае грахі, умацуйце тут сваю веру і 
любоў!” 

Пасля імшы вялізная працэсія з 
запаленымі свечкамі прайшла на 
месца пакутніцкай гібелі жыхароў 
Росіцы і навакольных вёсак. Ля кры-
жа, што ўстаноўлены на тым месцы, 
дзе халодным лютаўскім днём у га-
рачым агні нялюдскай нянавісці 
згарэлі блаславёныя пакутнікі, 

кленчылі шматлікія вернікі. А ў нач-
ной цішы далёка разносіліся сло-
ва малітвы: “Адаруем крыж Твой, 
Пане…”

Уначы, нягледзячы на стому, 
многія вернікі працягвалі маліцца ў 
Росіцкім касцёле. 

Ранішнія ўрачыстасці пачаліся спе-
вам Гадзінак аб Беззаганным Зачацці 
Найсвяцейшай Панны Марыі. 
Каталікі ўсходняга абраду на чале з 
Апостальскім візітатарам для грэка-

28 жніўня                  Мц 16, 21-27
Езус абвяшчае Божую волю. Пра 

цярпенне, але і пра змёртвыхпаўстанне. 
Гэта, аднак, так не стасуецца з 
поглядамі Яго вучняў, што Пётр па-
чынае дакараць Езуса. Езус рашуча 
адкідае пазіцыю Пятра, як спакуслівую. 
І гаворыць, што вучань Езуса – гэта 
той, хто сваё разуменне свету і сваю 
чалавечую мудрасць здольны падпа-
радкаваць Божай мудрасці. Вучань 
Езуса больш давярае Богу, чым сабе. 
Бо сам не знойдзе жыцця, але лёгка 
яго згубіць. А калі сваё жыццё і спосаб 
яго пражывання аддае ў рукі Бога, то 
знойдзе сэнс жыцця на зямлі і атры-
мае Вечнае жыццё.

Ці слухаю Пана Бога падчас малітвы? 
Ці хачу пачуць, якая Божая воля для мяне? 
Магчыма, маю сваю думку наконт уласна-
га збаўлення і няўважліва слухаю, што гаво-
рыць Пан Бог? Ці не спрабую ”прымусіць” 
Бога рабіць тое, што хочу сам, а не тое, 
што з’яўляецца Яго воляй? Ці гатовы па-
мяняць сваё мысленне? Ці з’яўляецца для 
мяне аўтарытэтам Божае слова? Ці веру, 
што Слова Жыцця – у Бога? Магчыма, 
стаўлюся да Яго слоў легкадумна, як да 
прапаганды або “пабожнай балбатні”? Як 
будую сваё жыццё: абапіраючыся на сваю 
мудрасць ці шукаючы Божай? Што раблю, 

калі заўважаю, што Бог хоча інакш, чым 
хачу я? Ці гатовы адрачыся ад свайго мыс-
лення і ісці за Божай думкай? Ці разумею, 
што ад маіх думак залежыць мой выбар? 
Выбар – гэта пачатак учынкаў. А пра 
ўчынкі Езус спытае ў дзень суда.

4 верасня                  Мц 18, 15-20
Дзе людзі, там і грэх. Што рабіць, 

каб грэх не забіваў сужэнства, сям’ю, 
сяброўства, супольнасць і парафію? 
Трэба папракнуць брата, які робіць 
крыўду мне. Калі не дапаможа, 
папрасіць сведку. Бывае, што папрок 
павінен сыходзіць ад супольнасці 
Касцёла. Аднак, не наша задача асуд-
жаць і перакрэсліваць брата. Трэба 
паклапаціцца пра яго, як пра язычніка, 
які не ведае Бога, каб ён знайшоў Езу-
са. Нельга дазволіць, каб праз спрэчкі 
расла паміж намі нянавісць. Грэшнік – 
гэта наш бедны брат, якому патрэбна 
дапамога. Супольнасць – гэта Божая 
справа. Бог хоча, каб мы ў еднасці 
прасілі, а Ён будзе нам дапамагаць.

Ці магу з любоўю гаварыць пра крыўду? 
Ці памятаю пра дабро для грэшніка? Ці не 
зашмат засяроджваюся на сваім болю? Ці 
размаўляю і спрабую высветліць адносіны 
з сужанцам, сябрам, суседам? Магчыма, 
дазваляю, каб нявырашаныя праблемы 

перарасталі ў нянавісць? Магчыма, праз 
спрэчкі, абмовы, плёткі забіваю суполь-
насць? Ці памятаю, што сіла супольнасці ў 
еднасці? Ці будую еднасць у праўдзе і любові? 
Ці веру, што людзям, якія жывуць у еднасці, 
дапамагае Бог?

11 верасня                  Мц 18, 21-35
Мы ўсе грэшныя перад Панам Бо-

гам. Для жыцця ў супольнасці неабход-
на ўменне прабачаць. Бог чакае гэтага 
ад нас. Тое, што зрабілі найменша-
му, тое зрабілі Езусу. Калі прабачаем 
грэшніку, то любім Бога. Сапраўднае 
прабачэнне, збудаванае на праўдзе, 
будуе супольнасць. Прабачэнне – 
сіла супольнасці. Без прабачэння не 
будзе сужэнства, сяброўства, парафіі 
і сапраўднай любові. Прабачэнне – 
гэта непрызнанне таго, што зло – гэта 
добра. Прабачэнне – гэта дараванне 
ўчыненага нам зла ў Імя Божае.

Ці прабачаю людзям? Ці памятаю 
зло свайго граху і любоў Бога, які мне яго 
прабачыў? Ці магу ў праўдзе паглядзець 
на ўчыненую мне крыўду? Ці размаўляю 
шчыра пра яе (крыўду) з Богам і святаром 
у спавядніцы? Ці не спрабую сам, сваімі 
сіламі, справіцца з крыўдай? Ці не будую 
ў сваім сэрцы нянавісці да крыўдзіцеля? Ці 
ўмею адрозніваць грэх ад грэшніка? Што 
раблю, каб мяне не крыўдзілі? Як дапама-
гаю грэшніку не грашыць? Як дапамагаю 
крыўдзіцелю не крыўдзіць?

18 верасня                Мц 20, 1–16а
Валадарства Божае – гэта прын-

цыпы прабывання Бога ў нашых 
сэрцах. У кожнага асабіста і ў на-
шых супольнасцях. Калі буду-
ем супольнасць, абапёртую на 
прынцыпы Божага Валадарства, 
то не можам выкарыстоўваць 
“зайздросных”метадаў мыслення гэ-
тага свету. Богу патрэбны тыя, жыц-
цё якіх не патрэбна нікому. Тыя, якія 
не знайшлі свайго месца. Ён – Бог 
усіх. Дае сябе кожнаму, а не толькі 
найлепшым. У Божым Валадарстве 
апошнія будуць першымі, а першыя 
– апошнімі. І ўсе – любімымі.

Ці разумею каштоўнасць дару Божай 
прысутнасці ў маім жыцці? Ці хачу, каб 
іншыя таксама атрымалі гэта шчасце? 
А можа, лічу сябе лепшым, чым іншыя, 
і што Бог любіць мяне таму, што я да-
сканалы? Ці веру, што Бог любіць мяне, 
бо я – Яго дзіця? Ці хачу жыць і праца-
ваць паводле Яго волі з любові да Яго, а не 
каб ”падлізацца”? Ці радуюся навяртанню 
грэшнікаў? Ці люблю і паважаю тых, хто 
доўга жыў без Езуса, а цяпер прыйшоў да 
Яго? Ці хачу шчасця для ўсіх? Ці не шукаю 
прычын, каб пагарджаць іншымі? Ці “даз-
валяю” Богу любіць тых, каго мне любіць 
цяжка? Ці паважаю Божую дабрыню ў 
адносінах для іншых?

Рубрыку вядзе кс. Павел Кнурэк

Росіцкія ўрачыстасці
29-30 ліпеня Росіца ў чарговы раз сабрала шматлікіх вернікаў, 

святароў і законных сясцёр з усёй Беларусі. У гэтыя дні ў ма-
ленькай памежнай вёсачцы адбыліся ўрачыстасці з нагоды 
дванаццатай гадавіны беатыфікацыі блаславёных пакутнікаў 
а. Юрыя Кашыры МІС і а. Антонія Ляшчэвіча МІС, якія ў лю-
тым 1943 г. добраахвотна прынялі пакутніцкую смерць раз-
ам з каталікамі і праваслаўнымі з навакольных вёсак. 13 чэр-
веня 1999 г.у Варшаве Ян Павел II ўзнёс да хвалы алтара 108 
пакутнікаў часоў Другой сусветнай вайны, сярод якіх былі і 

росіцкія святары.

каталікоў Беларусі архімандрытам 
Сергіем Гаекам справавалі Боскую 
Літургію. Пасля Ютрані вернікі 
маліліся аб цвярозасці ў сем’ях, а за-
тым прамовілі хвалебныя таямніцы 
святога Ружанца ў інтэнцыі сем’яў.

Святая Літургія Падзякі скончы-
лася Еўхарыстычнай працэсіяй ва-
кол касцёла.

...Нарэшце шматлікія вернікі пачалі 
раз’язджацца. Але ўсе яны неадной-
чы яшчэ будуць вяртацца сюды ва 
ўспамінах і малітвах, бо Росіца іх ужо 
ніколі не адпусціць. 

На здымку: айцец Чэслаў Курэчка 
МІС вітае пілігрымаў

Разважаем над Божым словам
Разважанні, якія вам прапануем, пажадана чытаць, маючы перад 

вачыма тэкст Святога Пісання, вызначаны на кожную нядзелю.

 Кацярына Лаўрыненка

З днём нараджэння, кс. Уладзімір!
7-га жніўня ў нашага паважанага кс. 

Уладзіміра Шымковіча дзень нараджэння. Ён 
працаваў у нашай парафіі толькі адзін год, але 
ўспаміны аб ім мы захоўваем і будзем захоўваць. 
Віншуем кс. Уладзіміра і жадаем яму моцнага 
здароўя, быць пасланнікам Бога і прыцягваць 
шмат моладзі да касцёла, хутчэй дабудаваць 
новы касцёл, у якім няхай будзе шмат любячых 
Бога парафіян.

З павагай мосарскія парафіяне

Віншаванне 
для любімага пробашча

Шчыра віншуем шаноўнага 
ксяндза пробашча Андрэя Куліка з 
Днем нараджэння! 

Жадаем стогадовага жыцця, 
моцнага здароўя, душэўнага супа-
кою, вялікага запалу для абвяш-
чэння Божага слова. Дзякуем за 
ахвярную працу, за прыклад веры і 
пабожнасці.

Няхай Маці Божая адорвае Вас 
сваёй апекай, а святы заступнік 
апостал Андрэй дапамагае ў кож-
ную хвіліну жыцця.

Удзячныя парафіяне з вуліцы 
Вакзальнай у Падсвіллі

Віншуем кс. Генадзя Рэйшэля!
Сардэчна віншуем кс. Генадзя з 

Днём нараджэння, які адзначаецца 
16 жніўня. Жадаем нашаму пава-
жанаму пробашчу моцнага здароўя, 
апекі Маці Божай, вытрымкі ў 
пакліканні, шчодрых дароў Духа Свя-
тога!

Дзякуем за адданасць службе 
Богу і людзям.

Вернікі парафіі св. Язафата з 
вёскі Канстанцінава

Сардэчна дзякуем!
Ад імя 140 пастаўскіх пілігрымаў, 

сярод якіх самаму малодшаму 
было 6 гадоў, а найстарэйшай – 75, 
выказваю шчырую ўдзячнасць за 
добрую арганізацыю пілігрымкі 
ў Будслаў кс. пробашчу Анджэю 
Возьняку. Сардэчна дзякую за 
духоўную падтрымку кс. Вітаславу, 
кс. Вадзіму, а таксама с. Ліоніі.

Адначасова хочацца адзна-
чыць добразычлівасць і дапамогу 
вернікаў з вёсак Гогава, Груздава, 
праз якія мы праходзілі. Асаблівая 
падзяка жыхарцы вёскі Савічы 
88-гадовай Стэфаніі Сіманаўне 
Ластоўскай і яе сям’і. Дзякуем 
усім, хто прымаў нас на начлег, за 
ахвярнасць і гасціннасць. Усім ім, 
добрым людзям, просім у Пана 
Бога Яго ласкі і міласэрнасці 
праз заступніцтва Маці Божай 
Будслаўскай!

Аліцыя Трафімовіч, г. Паставы

Віншаванне з Лучая
Са з’яўленнем новага пробашча ў нашай парафіі св. Юды Тадэвуша, што 

ў вёсцы Лучай, змянілася і парафіяльнае жыццё. Амаль штогод стаў 
арганізоўвацца летнік “Канікулы з Богам”, ладзяцца розныя пілігрымкі па 
святынях не толькі Беларусі, але і Польшчы, Літвы. Дзякуючы кс. Мікалаю, 
юнакі і дзяўчаты без цяжкасцяў могуць даехаць на моладзевыя спатканні, 
рэкалекцыі, што так важна для духоўнага развіцця. Сапраўдным святам 
жыцця для вернікаў з’яўляюцца фэсты: святочная імша, госці – хор ці музыч-
ная група, феерверкі…

Пра прыгажосць нашай святыні можна расказваць шмат. Адразу, калі 
ўваходзіш на тэрыторыю касцёла, нас сустракае фігура Маці Божай, побач 
у сажалцы цвітуць лілеі і струменіць фантан. Каля самага ўвахода ў касцёл 

Віншаванне з Парыжа!
Віншуем ксяндза Уладзіміра 

Заянчкоўскага з Днём нараджэння, 
які ён святкуе 31 жніўня. Жадаем яму 
моцнага здароўя, радасці, здзяйснен-
ня мараў і задумак. Няхай апека Маці 
Божай дапамагае яму ў яго нялёгкай 
працы. Мы ўдзячныя нашаму пробаш-
чу за нястомную святарскую паслугу 
ў парафіі і абяцаем яму малітоўную 
падтрымку.

Парафіяне касцёла св. Юзафа 
Рамесніка ў в. Парыж Пастаўскага 

раёна

Па гарызанталі: 1. Літургічны галаўны ўбор біскупа. 2. Краіна, дзе Езус быў уцекачом. 3. Сакрамэнт хрысціянскай сталасці. 4. Што накрываюць 
на алтар? 5. Гэтая вадкасць пераўтвараецца ў Кроў Хрыста. 6. Чым хрысцяць людзей? 7. Дзе ў Беларусі быў асвечаны касцёл 30 ліпеня 2011г.? 8. 
Літургічнае адзенне святара. 9. Урачыстае абвяшчэнне святым. 10. Урачыстае абвяшчэнне благаслаўлёным. 11. Літургічнае адзенне міністранта. 12. 
Св. Марк напісаў… 13. Ён ідзе ў санктуарый. 14. Навука пра Бога. 15. Мучанік, апякун Віцебскай дыяцэзіі. 16. Ён напісаў Дзеі апосталаў. 17. Сустрэча 
ўсіх біскупаў свету. 18. Горад, места правядзення міжнародных дзён моладзі ў 2011г. 19. Правіла ў касцельным праве. 20. Св. Пісанне. 21. Вісіць на 
покуці. 22. Гарыць на алтары. 23. Доўгая літургічная вопратка белага колеру. 24. Служыць на св. Імшы. 25. У ёй выстаўляецца Найсвяцейшы Сакра-
мэнт. 26. Там святар апранаецца на св. Імшу. 27. Сустрэча духавенства і вернікаў дыяцэзіі на чале з біскупам для абмеркавання важных пытанняў.
28. Дакумент Папы. 29. Тэрытарыяльная адзінка ў Касцёле. 30. Касцельная дзяржава.
Па вертыкалі: 1. Там нарадзіўся Езус. 2. У яе гонар асвячаюць хлеб. 3. Супрацьлегласць граху. 4. Жывёла, сімвалізуе Хрыста. 5. Апавяданне з 
біблійным зместам, але напісанае без натхнення Св. Духа. 6. Малітва ў гонар Маці Божай. 7. Санктуарый у Гродзенскай дыяцэзіі.
8. Імя апекуна Гродзенскай дыяцэзіі. 9. Адно з імён тытулу Чырвонага касцёла ў Мінску. 10. Дзе знаходзіцца Беларускі Нацыянальны Санктуарый? 11. 
Дзе знаходзіцца санктуарый Валадаркі Азёраў? 12. Месца пакутніцкай смерці айцоў марыянаў (Віцебская дыяцэзія).
13. Каталіцкі святар, гісторык, публіцыст. Кс. Адам … 14. Каталіцкі рух “… Марыі”. 15. Рух, скіраваны на аб’яднанне хрысціянаў. 16. Месца падрыхтоўкі 
святароў. 17. Адзенне святара. 18. Нядзеля перад Пасхай. 19. Народная назва Божага Наражэння. 20. Апостал Палесся. 21. Літургічная кніга. 22. Кім 
быў св. Францішак Ксаверый (прыналежнасць да ордэна)? 23. Горад смерці апостала Паўла. 24. Касцёл, дзе знаходзіцца трон біскупа. 25. Вёска, дзе 
працаваў кс. Ёзас Булька. 26. Пасхальная свечка. 27. Вучань Езуса. 28. Традыцыйны касцельны інструмент. 29. Найсвяцейшая Ахвяра. 30. Наступнік 
апосталаў. 31. Адзін з сямі сакрамэнтаў. 32. Хто адпраўляе св. Імшу? 33. Духоўная асоба, носіць вопратку чырвонага колеру. 34. Краіна, дзе існуе 
Каталіцкі Касцёл “афіцыйны” і падпольны.

Дарагія сябры! Не так даўно прайшоў фотаконкурс “Чалавек – Божае стварэнне”, які арганізавала наша га-
зета сумесна з парталам Catholic.by. У гэтым пятым выпуску “Каталіцкага Весніка” мы хочам прапанаваць вам 
яшчэ адзін конкурс. Гэта красворд. У ім 64 пытанні. Па зместу некаторыя з іх простыя, а некаторыя складаныя. 
Каб адказаць на ўсе пытанні, трэба арыентавацца ў Каталіцкім Катэхізісе, ведаць элементы літургіі і цікавіцца 
жыццём Касцёла. Некаторым з вас, можа, давядзецца звярнуцца за парадай да сваіх душпастыраў. Карыстайце-
ся Інтэрнэтам, часопісамі і шукайце правільныя адказы. Пераможцаў конкурсу чакаюць прызы. Першыя пяць 
чытачоў, якія дашлюць нам правільныя адказы, атрымаюць падарункі. Адказы можна дасылаць да 15 верасня. 

Жадаем поспехаў!

стаіць помнік Бэнедыкту XVI, а вакол 
будынка – фігуры апосталаў. Ходзіш 
каля касцёла – і міжволі ўзнікае жа-
данне як мага больш часу праводзіць у 
гэтай прыгажосці.

3 жніўня – дзень нараджэння нашага 
пробашча кс. Мікалая. Ад усяго сэрца 
віншуем Вас, кс. Мікалай! Дзякуем за ўсе 
Вашы намаганні ў добраўпарадкаванні 
нашай святыні, за духоўны клопат пра 
вернікаў.

Жадаем Вам моцнага здароўя, не-
пагаснага энтузіязму, духоўнай моцы, 
дароў Духа Святога, Божага бласла-
вення, апекі Маці Божай, дапамогі свя-
тых у кожны дзень.

Вернікі Лучайскай парафіі

ВІНШАВАННІ

Увага! конкурс!


